
第十三課

我兩個仔女想去四川睇熊貓



A.會話1
王小姐：你哋啲廣東話講得真係好嘞。
山本：你過獎嘞。我哋識講少少啫。喺香港生活，我覺得係應

該學好啲廣東話嘅。
王小姐：你啲細路仔都講得好好喎，今年幾年班呀？
山本：個仔四年班，個女三年班。
王小姐：係呢，你哋嚟大陸旅行簽證方面係唔係好麻煩架？
山本：都唔係呀。旅行社方面幫我哋辦手續，都幾方便呃。
王小姐：你哋多唔多嚟大陸呀？
山本：我比較多。因為公司出差好多時都要嚟大陸嘅。
何小姐：去邊度多呀？
山本：有時去吓廣州，有時去吓上海，北京都去過一次。
王小姐：你覺得大陸點呀？
山本：我覺得大陸好多地方風景都好靚。不過一啲大城市，譬

如上海咁樣，交通就好迫嘞。



A.會話2
何小姐：咁，你最鐘意邊度呀？
山本：我比較鐘意北京，兩個仔女就最想去四川睇熊貓。本來

前一排我哋打算今次去四川嘅，不過因為假期短，所以決
定唔去嘞。

何小姐：咦，你屋企人呢？
山本：啲細路話又勁渴，又肚餓。我太太同佢哋去買雪糕食。



B.單詞1
1.V得好
2.過獎
3.生活
4.認為～
5.應該～
6.學好～
7.～年班（年級）
8. 係呢
9.簽證
10.方面

11.都唔係呀
12.旅行社
13.辦手續
14.多唔多～呀
15.好多時
16.比較
17.V吓V吓
18.廣州
19.地方
20.風景



B.單詞2
21.城市
22.大城市
23.譬如
24.迫
25.四川
26.熊貓
27.本來
28.前一排
29.假期
30.決定

31.頸渴
32.肚餓
33.歐洲
34.法國
35.意大利
36.德國
37.韓國
38.台灣
39.菲律賓
40.澳洲



B.單詞3
41.蘇聯
42.南京
43.杭州
44.澳門
45.神戶
46.名古屋
47.紐約
48.倫敦
49.巴黎
50.羅馬

51.台北

52.桂林

53.中山温泉

54.换衫

55.哥爾夫球
56.辛苦
57.飽
58.驚
59.嬲
60.狗（仔）



B.單詞4
61.貓（仔）
62.馬
63.牛
64.豬
65.羊
66.雞
67.馬騮
68.老鼠
69. 兔仔                        
70.雀仔

71.大笨象

72.獅子

73.老虎

74.邊樣
75.西瓜
76.荔枝
77.法文
78.強迫
79.父母
80.問題
81.後來
                                 



C.語言和文化
國名，地名

a.你想去邊個國家旅行呀？

   我想去____旅行。

   i.歐洲 ii.法國iii.意大利iv.英國v.德國vi.中國vii.日本

   viii.韓國ix.台灣x.菲律賓xi.澳洲xii蘇聯

b.你想去邊個城市玩呀？

   我想去____玩。

   i.北京ii.上海iii.南京iv.廣州v.杭州vi.澳門viii.大阪ix.神戶

   x.名古屋xi.紐約xii.倫敦xiii.巴黎xiv.羅馬xv.台北

c.你想去边度呀？

   我想去____。
i.大陸ii.桂林iii.紐約iv.中山溫泉v.四川vi.廣州viii.睇戲ix.寄信

   x.搭巴士xi.換衫xii.買雪糕xiii.打哥爾夫球



C.語言和文化
感覺

我覺得好____。
i.開心 ii.辛苦iii.肚餓iv.飽v.頸渴vi.凍vii.熱
   viii.暖ix.涼x.驚xi. 癐 xii.嬲

動物

一隻～

i.熊貓 ii.狗（仔）iii.貓（仔）iv.馬v.牛vi.豬vii.羊
   viii.雞ix.馬騮x.老鼠xi. 兔仔 xii.雀仔xiii.大笨象xiv.獅子

xv.老虎



C.語言和文化
比較級
a. N 同N， 邊 M 比較 A呀？
i.你，佢，個，高
ii.我，佢，個，靚
iii.呢條，嗰條，條，平
iv.呢度，嗰度，度，好
v.三文治，飯，樣，想食
vi.熊貓，馬騮，樣，得意
vii.西瓜，荔枝，樣，好食

b. N 同N， 邊 M  A 啲呀？



C.語言和文化
最高級

a. N 同N同N之中， 邊 M 最 A呀？

i.你，佢，我，個，高

ii.我，佢，你，個，靚

iii.呢條，嗰條，佢嗰條，條，平

iv.呢度，嗰度，我朋友嗰度，度，好

v.三文治，麺，飯，樣，想食

vi.熊貓，馬騮，大笨象，樣，得意

vii.西瓜，荔枝，橙，樣，好食



D.句子1
（1）V得A
a.講得叻，食得快，做得好，寫得啱，嚟得遲，玩得開心
b.佢睇書睇得好快。
c.佢哋成家人去大陸玩得好開心。
d.佢寫字寫得好慢，不過講嘢講得好快。
e.嗰位小姐日本話講得唔好，但係法文就講得好叻。
f.（食得、講得、做得、買得）開心
（2）應該V
a.後生嗰時應該讀多啲書。
b.我覺得父母唔應該強迫仔女讀書。
c.想身體好嘅話，就應該時時做運動。
d.如果唔舒服，就唔應該返工啦。



D.句子2
（3）～方面
a. 我（呢）方面冇所謂。佢（嗰）方面呢？
b.李小姐唔打算去旅行嘞。佢男朋友方面呢？
c.喺香港食嘢方面冇問題嘅，不過廣東話方面就比較麻煩啲。
d.最近公司方面有問題，所以出唔倒糧。

（4）多唔多V
a.你多唔多去旅行呀？
b.你多唔多食四川菜架？
c.你多唔多飲日本酒呀？
d.你讀大學嗰時，多唔多喺圖書館瞓覺架？
e.你太太多唔多整中國餸俾你食呀？



D.句子3
（5）好多時

a.佢好多時都唔上廣東話堂。

b.喺呢間旅行社做嘢，好多時要出差。

c.香港食嘢樣樣都有。好多時食晏都去一啲未去過嘅地方。

d.日本人，中國人都有上堂唔講嘢嘅習慣，好多時有問題都唔
問。

 
（6）V吓～V吓～

a.你放假喺屋企做咩嘢呀？瞓吓覺，睇吓電視啦。

b.我放假嗰時多數打吓哥爾夫球或者游吓水。

c.佢太太得閒就打吓麻將，做吓衫俾仔女。

d.我晏晝多數同同事一齊食。有時食吓中菜，有時又食吓西
菜。



D.句子4
（7）譬如
a.  香港有好多間日本百貨公司，譬如三越，大丸同埋崇光。
b.  我早餐食好多嘢，譬如雞蛋、火腿、麺包、生果、奶茶…
c. 佢哋一齊去過大陸好多地方。譬如桂林、中山、南京、上海

…

 （8）比較A
a.  喺旅行社辦手續比較方便。
b.  攞日本簽證比較容易啲。
c.  今日啲功課比較難。
d.  陳生同李生邊個比較好人啲呀？



D.句子5
（9）本來
a.嗰個人本來係日本人，不過嚟咗香港二十年，而家已經好似

香港人咁樣嘞。
b.本來我唔想買架，不過因為真係好平，所以買咗。
c.佢本來可以放好長假嘅。不過因為公司忙，佢唔想放咁耐。
d.陳小姐本來係我嘅學生，而家係我嘅好朋友。

（10）決定
a.我本來決定去美國讀書，後來因為日本比較平，所以去咗日

本。
b.陳小姐已經決定咗同佢男朋友結婚。
c.爸爸好嬲佢老闆，所以決定唔返工。
d.馬小姐覺得自己太肥，決定唔食咁多嘢。



朗讀練習

         山本先生同成家人去大陸旅行。簽證方面，因為係旅

行社幫佢哋辦手續，所以都好方便。山本先生好多時都要
去大陸出差。佢去過廣州同上海，又去過北京。佢覺得大陸
好多地方風景都好靚，不過好似上海咁樣嘅大城市，交通
就好迫嘞。

           山本先生自己最鐘意北京，啲仔女就最想去四川睇熊
貓。


